
INNLEIING
Samarbeidsrådet for Sunnhordland er eit interkommunalt selskap, 
eigd av kommunane Austevoll, Bømlo, Etne, Fitjar, Kvinnherad, Stord, 
Sveio og Tysnes. Rådet har fokus på interkommunalt samarbeid 
og arbeider for kommunane sine rammevilkår og interesser. I 
det daglege fremjar Samarbeidsrådet samordna tiltaksarbeid i 
regionen med særleg vekt på samfunnsutvikling, næringsutvikling og 
infrastruktur.

Me er pådrivar for betring av kommunikasjonstilhøva i regionen, og for kultur- og
identitetsskapande tiltaksarbeid.

Samarbeidsrådet skal etablera faste møteplassar, vera til stades på viktige 
arenaer, sørga for at relevante aktørar har oppdatert informasjon og at dei som 
kan ha bruk for det, finn kvarandre. Det inneber og styrking av samarbeidet 
med naboregionane. Me skal vera proaktive og til stades der beslutningar for 
regionen blir tatt, og påverka på vegner av regionen i forkant av beslutningar. Me 
skal leggja til rette for å trekkje til oss nasjonale etableringar, og stimulera til meir 
klyngesamarbeid. Me er og ansvarlege for ei samordna og effektiv marknadsføring 
av regionen, for å styrkja Sunnhordland som bu- og arbeidsregion – og for å gjera 
regionen attraktiv som reisemål for turistar.

Den 8. januar 2021 fylte Samarbeidsrådet for Sunnhordland IKS 40 år. På 
grunn av restriksjonar i samband  med pandemien så blei det ikkje noko fysisk 
markering. Det gjekk ut ei pressemelding til lokalpressa, og me delte markeringa 
på Samarbeidsrådet sine digitale flater. 

2021 skulle altså  vise seg å atter bli eit år til dels prega av pandemi og 
nedstengingar. Men for regionrådet gjekk det meste som normalt, med godt 
digitalt samarbeid med kommunane kombinert med nokon fysiske møter. For fyrste 
gong deltok Samarbeidsrådet for Sunnhordland blant anna med to arrangement 
under Arendalsuka, med særs gode tilbakemeldingar. 

I tillegg til å gjennomført det meste av det planlagde arbeidet knytt til 
handlingsplanen, blei ei rekke nye tiltak sett i gong i 2021 for å vidareutvikle 
regionen vår. Blant anna arrangerte me for fyrste gong eit reiselivseminar for 
både medlemar og ikkje medlemar i Visit Sunnhordland. Geopark Sunnhordland 
arrangerte for fyrste gong eit geopark seminar og Bu i Sunnhordland arrangerte 
eit seminar som belyste demografiutfordringane regionen vår står ovanfor. I 
august 2021 kunne me og ynskja Hilde Eide Helland velkommen på laget som ny 
reiselivsutviklar for Visit Sunnhordland.

Denne årsmeldinga viser kva Samarbeidsrådet har arbeida med i 2021

Tora Haslum Myklebust
Dagleg leiar

REGIONAL UTVIKLING 
Samarbeidsrådet er ein sentral regional utviklingsaktør og eit 
politisk samarbeidsorgan som driv aktiv påverknad for å sikra 
regionen og den einskilde kommune sine interesser i regionale 
og nasjonale spørsmål. Samarbeidsrådet for Sunnhordland er 
eit samarbeidsorgan som skal jobba for innbyggjarane i heile 
regionen. For å oppnå regionale utviklingsmål, så krev det at 
Samarbeidsrådet for Sunnhordland jobbar tett saman med ulike 
strategiske partnarar. I 2021 hadde me eit særskilt fokus på å 
etablere gode samarbeidsprosjekt med Atheno AS, Haugland Vekst 
IKS og Hardangerrådet IKS. I tillegg har me hatt ei auka fokus på 
vår leveranse til Vestland fylkeskommune, og tatt ei aktiv rolla i sette 
fokus på saumlause tenester og tettare samarbeid mellom Rogaland 
og Vestland fylkeskommune

Atheno AS
Atheno AS er den regionale næringsutviklar aktøren for Sunnhordland. For å lukkast 
med Samarbeidsrådet for Sunnhordland sine prosjekt som Bu i Sunnhordland, Visit 
Sunnhordland og Geopark Sunnhordland, er det svært nyttig å jobbe godt i grensesnittet 
mellom samfunnsutvikling og næringsutvikling. Regionrådet vedtok i 2021 å samlokaliserast 
med Atheno, for å sikre ein enda tettare dialog. Samlokalisering skjer fyrst i januar 2023. 
Ein gjennomførte samarbeidsprosjekt i 2021 innan reiseliv, og byrja å skisse ei retning for å 
utvikle omdømmearbeidet heilskapleg vidare saman.  

Det blei og påbegynt ein tettare dialog med næringsråda i Sunnhordland i 2021, som 
Samarbeidsrådet for Sunnhordland ynskjer å utvikla vidare i 2022.

Haugland Vekst IKS
Sunnhordland deler i stor grad bu- og arbeidsregion med Haugalandet, med ein svært lik 
industriprofil. Olje og gassektoren, samt maritim sektor er dominerande på Hauglandet og 
i Sunnhordland. Samarbeidsrådet for Sunnhordland IKS har saman med Haugalandet IKS 
starta eit arbeid med å sette storregionen på kartet som nasjonale havregionen, med eit 
særskilt fokus på havvind. I den samanheng hadde me ein to sider artikkel i Aftenposten 
inkludert framsida med overskrifta «Flytende havvind». Me gjennomførte og to arrangement 
saman under Arendal, der det eine var på den største av dei ti jubileumsscenane 
«Berekraftscenen» med tema havvind. Haugland IKS inkluderte og  Sunnhordland på sin 
stand under ONS i Stavanger med tema havvind. 

Samarbeidsrådet for Sunnhordland IKS har og saman med Haugland Vekst IKS tatt ei aktiv 
rolla i sette fokus på saumlause tenester og tettare samarbeid mellom Rogaland og Vestland 
fylkeskommune. 

Hardangerrådet IKS
Samarbeidsrådet for Sunnhordland IKS  har oppretta ein tett dialog med alle regionråda i 
Vestland fylke, gjennom felles møter. Til liks med Haugalandet, så deler Sunnhordland bu og 
arbeidsregion med Hardanger, derav har me eit ekstra tett samarbeid med Hardangerrådet 
IKS. I tillegg til at me deler bu og arbeidsregion, så deler me ein av verdas vakraste fjordar; 
Haradangerfjorden! Den er svært viktig for reiselivet vårt. I desember 2021 kom det ein 
førespurnad frå Hardangerrådet og Framtidshavet om Samarbeidsrådet for Sunnhordland 
IKS ynskjer å delta i tidenes største strandryddeaksjon nokosinne. Heile Hardangerfjorden 
skal ryddast, frå innerst og heilt ut til havgapet. Aksjonen skal ha sin fyrste ryddedag i 
2022, og blir eit svært viktig ledd i omdømmearbeidet for storregionen Hardanger og 
Sunnhordland. 

Vestland fylkeskommune

I 2021 bidrog fleire hundre næringslivsfolk, kommunar og andre vestlendingar med 
framtidstru til kart-legginga av meir enn 250 grøne innovasjonsprosjekt i fylket vårt: 
Grøn region Vestland! Det blei utarbeid rapportar regionvis av EY i tett samarbeid med 
fylkeskommunen, Innovasjon Noreg, regionråd, næringsråd og kommunane. 

Rapporten Grøn region Sunnhordland viser at potensialet for utsleppskutt, verdiskaping 
og nye grøne arbeidsplassar er stort i Sunnhordland. Fleire prosjekt og konsept frå 
Sunnhordland er vurdert å vere av ein slik storleik og viktigheit at dei vert trekte fram som 
kritiske for heile fylket. Samarbeidsrådet for Sunnhordland IKS tar funna i rapporten på 
alvor, og byrja arbeidet i 2021 arbeidet med korleis ein skal strategisk arbeide vidare med 
funna i rapporten. Viktige samarbeidspartnarar i dette arbeidet blir Atheno, næringsråda i 
Sunnhordland, fylkeskommunen, klyngene og næringslivet. 

Samarbeidsrådet har arbeidd langsiktig for å få fleire funksjonar i nye Vestland lagt til 
Sunnhordland,særleg ein avdeling for næring, men og funksjonar knytt til samferdsel og 
kompetanse. Dette har me så langt ikkje lukkast med. Me har difor vore opptekne av å 
synlegjera at Sunnhordland er eit kraftsenter i Vestland. Me har framleis eit håp om å få 
Rogaland med som ein del av Vestland. 

Misnøya ved å la vere å leggja funksjonar til Sunnhordland førte i 2020 til at fleire kommunar 
i Sunnhordland ynskte å starte ein prosess for vurdera flytting til Rogaland fylkeskommune, 
men det blei vedtatt same året at ein skulle la det gå eit år i den nye fylkeskommunen, før 
Samarbeidsrådet for Sunnhordland eventuelt starta vurdering og prosess med fylkesflytting.

Samarbeidsrådet for Sunnhordland tok på bakgrunn av dette initiativ til ein tettare dialog 
med fylkeskommunen i 2021. Samstundes valde Sveio kommune å starte sitt eige 
kartleggingsarbeid og som førte til folkeavstemming i januar 2022. Det blei i 

Samarbeidsrådet for Sunnhordland vedtatt å avvente vidare arbeid til Sveio var ferdig med 
sin prosess, og regionrådet gav arbeidsutvalet i 2021 i oppgåve å utarbeide ein førebels 
oversikt over plussar og minusa ved å bytte fylke. 

Det har også vore avholdt møter i 2021 mellom Vestland fylkeskommune og alle regionråda 
i Vestland, med fokus på kva områder det er naturleg å samarbeide om, og kva ein eventuell 
ny partnarskapsavtale skulle innehalde. Etter fylkessamanslåinga er det framleis ikkje 
komme på plass ny partnarskapsavtale med fylkeskommunen, men det det blei i 2021 sett 
av midlar i budsjett for 2022.    

BULYST
Eit av dei viktigaste oppgåvene me skal løyse i Samarbeidsrådet for 
Sunnhordland ligg i bu- og omdømmeprosjektet Bu i Sunnhordland. 
Eit overordna prosjekt for regional utvikling, kor næring og 
samfunnsutvikling møtes. Omdømebygging av Sunnhordland er eit 
langsiktig arbeid for å rekruttera nye innbyggjarar og arbeidstakarar til 
Sunnhordland. Regionen vår har eit god utval av arbeidsplassar å tilby, 
men manglar både på kort og lang sikt nok folk med rett kompetanse. 
Det var også ein av barrierane rapporten Grøn region Sunnhordland 
peikar på.

Sunnhordland har svært gode kvalitetar, eit breitt tilbod innan arbeidsliv, og er i ei særstilling 
med tanke på grøn omstilling og berekraft i møte med framtida, men kvalitetane og 
moglegheitene er ikkje godt nok kjende, korkje lokalt, regionalt eller nasjonalt. 

Via bu- og omdømmeprosjektet vårt «Bu i Sunnhordland»  samarbeida me  med næringsliv 
og andre offentlege aktørar for å synleggjera regionen, samt kontinuerleg arbeide 
for å rekruttera og sikra rett kompetanse til arbeidslivet. Me har eit særskilt fokus på 
aldersgruppa 18-35 år. Prosjektet har eiga nettside, Facebook-side, Instagram- og Snap-
konto med same namn. Det har vore fokus på å produsera relevant og breitt innhald i alle 
dei ulike kanalane for å treffa ei utvida målgruppe. 

I 2021 har det vore arbeidd med omdømebygging og rekruttering innanfor ei utvida
målgruppe både i og utanfor regionen. 

På lik line med 2020, gjorde pandemien til at det ikkje var mogleg å arrangera dei 
tradisjonsrike fysiske treffpunkta (Sunnhordlandstreff) mellom medlemsbedriftene, 
kommunane og dei jobbsøkande. I staden vart det vart gjennomført eit digitalt 
Sunnhordlandstreff i januar, samt eit digitalt ambassadørtreff i juni.

Ambassadørtreff er ein viktig nettverksbyggingsarena for medlemsbedriftene og 
kommunane. Her er det også fokus på fagleg innhald knytt til omdømmebygging, 
kompetanse og kommunikasjon.
Berre arrangement hadde god tilslutnad og fekk gode tilbakemeldingar frå nøgde deltakarar.

Det vart også produsert ein ny Sunnhordlandsfilm i 2021. Ein kort versjon og ein lang 
versjon. Filmen blir nytta av prosjektet, medlemsbedriftene og kommunane i samband med 
sitt rekrutteringsarbeid. Lansering skulle skje på fysisk Sunnhordlandstreff i desember. Pga. 
restriksjonar knytt til pandemien kunne ikkje dette gjennomførast, og lansering vart difor 
flytta til fyrste kvartal 2022.

Kommunikasjonsarbeid for å få fleire samarbeidsbedrifter er også viktig i arbeidet, og noko 
det vert jobba kontinuerleg med. Det er i løpet av året kome til samarbeidsbedrifter som 
treng arbeidstakarar utover den type kompetanse regionen har mest av.
Sunnhordland har hatt ei fortetting av kompetanse blant innbyggjarane innan industri,
kompetanse, olje, gass og havbruk. I ei tid med omstilling og med svingingar innan
arbeidsmarknaden må ein tenkja langsiktig og framtidsretta. Regionen vil i framtida
ha behov for fleire innbyggjarar og meir arbeidskraft. Difor er omdømebygging og
rekruttering eit prioritert arbeid i strategiplanen til Samarbeidsrådet for Sunnhordland.

Me starta i 2021 prosessen med å vidareutvikla innhaldet i prosjektet Bu i Sunnhordland 
saman med Atheno. Prosjektet har fått arbeidstittel Sunnhordland akademiet, og me 
kickstarta det med eit halvdagseminar i desember 2021, med blant anna Victor Norman 
som innleiar. i regionen, og arbeidd for å sikra finansiering av teknisk fagskule og 
ingeniørutdanning i regionen. Dette er no på plass for den tekniske fagskulen, og i tillegg 
har Stord-modellen ført til auka rekruttering til ingeniørutdanninga. 

Prosjektet skal jobba i grensesnittet næring- og samfunnsutvikling og det er eit langsiktig 
arbeid, kor det skal jobbast heilskapleg med  alle dei viktige faktorane som skal til for å 
lykkast i arbeidet med å få nok folk med rett kompetanse til regionen: 

• Inkludera barn og unge (5-18 år) i region- og næringsutvikling
• Sunnhordland alumniklubb for dei som er ferdig med vidaregåande (19 år >)
• Sunnhordlands ambassadørar på dei ulike universiteta og høgskulane i Noreg.
• Sunnhordlandstreff for jobbsøkande
• Samlingar (ambassadørtreff) for medlemsbedriftene    
• Sunnhordlandsfilm
• Jobb for to
• Bustad
• Skule og barnehage
• Etterutdanning i distrikta
• Helsetilbod
• Service og handelsstanden
• Idrett og friluftsliv
• Kultur og reiseliv
• Inkludera nytilflyttarar

NÆRINGSUTVIKLING 
Sunnhordland er ein region der industrien er svært viktig for 
sysselsetjing og verdiskaping. Regionen har stor tyngde innan 
offshore, skip og skipsutstyr, havbruk og prosessindustri. Rapporten 
Grøn region Sunnhordland frå 2021 har peika ulike satsingsområde 
innan grøne energiløysingar, grøn skipsfart og  marin næring, 
som Sunnhordland bør prioritera for å auke veksten innan grøn 
nøringsutvikling kommande år. I tillegg til å peike på at industrien 
spelar ei viktig rolle for grøn omstilling, så peikar og rapporten på at 
reiselivet i Sunnhordland fekk tildelt Innovasjon Norge sitt merke for 
Berekraftig reisemål i 2021. Eit merke som er med å styrker arbeidet 
med å gjere region meir synleg og ta ein tydeleg posisjon i den grøne 
omstillinga.

Grøn region Sunnhordland

Rapporten Grøn region Sunnhordland har kartlagt 50 prosjekt som bidrar til økt 
sysselsetting og grøn omstilling i regionen vår. Av dei 50 prosjekta har EY kvalifisert 8 
prosjekt som bidrar til å nå klimamåla og som auka verdiskapinga med å ta del i kvarandre 
sine verdikjeder. 

Prosjekta som er løfta fram er :

• Grøn næringspark Kvinnherad
• Lokalproduksjon av skalerbar hydrogen
• Ocean Forest (tang og tare produksjon)
• Biogass Sunnhordland
• Bømlo fiskerihamn og marin næringspark
• Havregionen Sunnhordland
• Havvind hub
• Maritim teknologiklynge

Samarbeidsrådet har og vore opptekne av at verne- og kystsoneplan må sjåast 
i samanheng med regionen sitt behov for utvikling og vekst. I tillegg til godkjent 
næringsareal, peikar rapporten på følgande barrierar, som må forserast for å lykkast med å 
vidareutvikle prosjekta over:

• Tilgang på kvalifisert arbeidskraft
• Mangel på nettkapasitet og linjer hindra krafttilførsel 
• Manglande samarbeid og opplevinga av å være ein region
• Tilgang på kapital for å skalere prosjekter
• Manglande infrastruktur for mobilitet og grøne løysingar. 

Som nemnt i avsnittet under Regionutvikling, er dette eit strategisk arbeid som starta i 
2021, men som vil strekke seg over tid, og som Samarbeidsrådet for Sunnhordland ynskjer 
å utføre saman med Atheno, næringsråda, næringslivet og fylkeskommunen. 
Saman tar me på den grøne leiartrøya og grip moglegheitene! 

Reiseliv - Visit Sunnhordland 

Hovudoppgåvene i reiselivsarbeidet i Sunnhordland er marknadsføring og informasjon, 
produktutviklingsprosjekt og kontakt med kommunar, bedrifter og andre. I 2021 var 
reiselivet framleis sterkt prega av pandemiens restriksjonar, men Visit Sunnhordland fekk 
gjennomført fleire aktivitetar gjennom året for å halde interessa blant reisande og aktørane 
i reiselivet i regionen oppe. 

Visit Sunnhordland fekk i 2020 tildelt 350 000 kroner frå fylkeskommunen for å betre
den digitale informasjonen for båtturistane i Sunnhordland under fana: «Det finst ei hamn». 
Kampanjen vart lansert våren/sommaren 2021. 

Visit Sunnhordland fekk i 2021 tildelt BIO midlar til kompetansehevande kursing innan 
merkevarebygging, berekraft i kjøkkenet og vertskap. Dette er meint som eit tiltak for løfte 
kompetansen i bransjen og for at dei som har stått i fare for eller har vert permittert skulle 
få eit løft. 

Visit Sunnhordland arrangerte hausten 2021, i samarbeid med Atheno, eit 
reiselivsseminar for reiselivsbedrifter i Sunnhordland. Grunnlaget for seminaret var og er 
at det er viktig at reiselivsaktørane får møta kvarande og samtidig tilførast inspirasjon frå 
andre som arbeider i reiselivet. 

Visit Sunnhordland arrangerte våren 2021 eit ambassadørtreff med influensera i 
Sunnhordland. Dette var eit samarbeid med influensar Ingeborg Solfure for å auke 
attraktiviteten til Sunnhordland og hjelpe med å sette oss på kartet. Bileta og filmane 
som vart teke under treffet har auka biletbanken til Visit Sunnhordland og dei aktuelle 
medlemmane for vår/sommar sesong. 

Sommarbilen til Visit Sunnhordland var eit prosjekt, der Visit Sunnhordland sendte ut ein 
sommartilset for å vise fram kva Sunnhordland har å tilby på vegen rundt i regionen. Dette 
er god informasjon for gjester som reiser gjennom vår region.   

Visit Sunnhordland lanserte i slutten av 2021 ny heimeside saman med Fjord Norge og 
8 andre destinasjonar i Fjord Norge. Med den nye heimesida meiner me at me vil nå ut 
til eit større publikum både nasjonalt og internasjonalt og vil ha mange fleire utviklings- 
moglegheiter på sikt. Betre annonsering og kampanjemoglegheiter.   

Visit Sunnhordland reviderte hausten 2021 merkevarestrategien frå 2016. Dagens 
situasjon ser annleis ut enn den gjorde i 2016, og det er viktig at merkevara følger 
dagens trendar og utvikling. Mykje tydar på at framtidas turist ynskjer destinasjonar som 
Sunnhordland. Og Visit Sunnhordland vil tydeleggjera profilen slik at me når ut til denne 
kundegruppa. 

Nedstenginga har ført til nye måtar å arbeida på, og gitt andre fokusområde enn først
tenkt. Det har like fullt gitt oss ein del nye moglegheiter. Visit Sunnhordland har jobba tett
i lag med dei andre destinasjonsselskapa i dei tre fylka som utgjer Fjord Norge, både i
regi av Fjord Norge, men og åleine eller saman med Vestland Fylkeskommune. Me har
og hatt tettare kontakt med Visit Norway, gjennom møte og involvering. Mandatet til Fjord
Norge endra seg raskt frå å fokusera på utanlandske turistar til å jobba mot nordmenn
heime i Noreg. Me har hatt møter kvar veke, både mellom destinasjonssjefane og dei
marknadsrådsansvarlege. Slik har me på mange vis kome nærare verdikjeda. Dette er
noko me vil halda fram med.

Geopark Sunnhordland

Øyriket, fjorden og fjella i Sunnhordland byr på geologi og tilknytt kultur av internasjonal 
signifikant verdi, og fekk i 2018 status som Norsk Geopark. Men me siktar høgare.

Korleis sunnhordlendingane har nytta eit breidt spekter av bergartar av øybogegeologi 
gjennom 11000 år, samt det sterkt istidsforma fjordlandskapet mellom dei alpine fjella 
og havet, er ifølge det arkeologiske- og geologiske fagmiljøa i Noreg kvalifisert til 
UNESCO Global Geopark-status. Saman med fagmiljøa ved Universitetet i Bergen og 
Norges Geologiske Undersøkelser vart søknaden ferdigstilt og sendt via Norsk komité 
for Geoparker og Kunnskapsdepartementet, til UNESCO i Paris 30.november 2021. 
UNESCO Global Geopark-logoen inneber ikkje freding, men aukar fokus på berekraftig 
forvalting av verdfull geologisk arv, utvikling av desse som berekraftige produkt for reiseliv 
og skuleverk, og gjev Sunnhordland  internasjonal og nasjonal merksemd og stadfesting 
som eit reisemål verd å vitje. Statusen vert ein sterk markør av Sunnhordlandsregionen 
i Vestland fylke, og skal gje skuleelevane i regionen både kunnskap og begeistring om 
eigne kultur- og naturverdiar. Geoparken er med Moster Amfi, Folgefonnsenteret og 
Sunnhordland Museum svært godt utstyrt med besøkssenter for fastbuande og tilreisande. 
Det er forventa at UNESCO Global Geopark-status vil auke besøk og omsetjing spesielt i 
besøkssentra. 

Me har arbeidd med å forankra Geopark Sunnhordland hos medlemmer i dei 
verdikjedene som kan ha nytte av parken. Nettside for Geoparken blei lansert våren 2020, 
undervisningsopplegg for skuleverket er under utprøving,  skiltplan er utarbeidd samt 
plan for informasjon i portalane og spesielt hovudportalen Moster Amfi. Realisering av 
skiltmateriell vart byrja i 2021. Samarbeidet med HVL blei vidareutvikla og det blei arbeidd 
med tiltaksfinansiering (skilt og info-materiell).

Berekraftig reisemål

Den 25. juni 2021 fekk regionen Sunnhordland tildelt Innovasjon Norge sitt merke for 
Berekraftig reisemål. Merket deles ut av Innovasjon Norge til destinasjonar som jobbar 
systematisk over tid med berekraftig utvikling.  Sunnhordland har vore gjennom ein 
omfattande prosess som starta hausten 2019 og inneberer kartlegging, målingar og 
samarbeid på tvers mellom kommunane, lokalsamfunn og reiselivsnæringa, inkludert Visit 
Sunnhordland som leia berekraftprosjektet. 

Merkeordninga bygjer på internasjonale standardar for korleis eit reisemål kan sikre betre 
grep om eigen retning og utvikling i eit samspel mellom reiseliv, kommune og lokalsamfunn. 
Oppnådd merke er likevel berre ein milepæl. Merket er gyldig i tre år frå godkjenning, 
og for å oppretthalde merket må reisemålet oppdatere sin besvarelse og levere tydeleg 
forbetring på 104 indikatorar.

Berekraft skal visa igjen på alle område som Samarbeidsrådet arbeider med, så denne 
sertifiseringa var eit svært viktig ledd i den prosessen, samt viktig for omdømearbeid for 
regionen. Reisemål med gjennomførte miljø- eller berekraftssertifiseringar vert i aukande 
grad etterspurd blant dei store aktørane i reiselivet. For Sunnhordland så betyr dette at 
me er samla i ein felles forplikting om å utvikla regionen til det beste for både innbyggjarar, 
besøkande og framtidige generasjonar. 

Klima og miljø 

Som nemnt i avsnittet over så blei fekk regionen Sunnhordland tildelt Innovasjon 
Norge sitt merket for Berekraftig reisemål den 25. juni 2021. For å nytta merket må ein 
også ha ei miljøsertifisering, som til dømes Miljøfyrtårn.  Dermed vedtok kommunane i 
Sunnhordland  å satsa på miljøfyrtårn sertifiseringa. Samarbeidsrådet for Sunnhordland sitt 
kontor vart miljøfyrtårnsertifisert i 2019, medan dei åtte kommunane i Sunnhordland blei 
miljøfyrtårnsertifisert i 2021. 

Dei av medlemane i Visit Sunnhordland som ynskjer å nytte merket for Berekraftig reisemål, 
må og sertifisere seg. Ein del har sett i gong prosessen, og det har vore vurdert om Visit 
Sunnhordland skal ta initiativ til ei felles sertifisering. Arbeidet vil fortsette i 2022.

I desember 2021 tok Kenneth Bruvik og Lennart Fjell frå Framtidshavet initiativ å sette i 
gong eit prosjekt kalla Rein Hardangerfjord. Samarbeidsrådet for Sunnhordland vedtok 
saman med Hardangerrådet å støtta prosjektet i januar 2022. Det er tenkt å vera eit 
fleirårleg prosjekt for å reinsa heile Hardangerfjorden for plastavfall og kan bli Noregs 
største ryddeaksjon nokon sinne, som vil spela ein viktig rolle ved til dømes neste 
Berekraftig reisemål sertifisering, som igjen vil gje positive ringverknader for reiselivet vårt. 
 
Ideen er å gjennomføra ein ryddedag for heile Hardangerfjorden der ein engasjerer flest 
mogeleg frå næringslivet, næringsorganisasjonar, profesjonelle ryddeaktørar, frivillige 
organisasjonar, skular og kommunar. Arbeidet er godt i gong og me ser fram til fyrste 
gjennomføring i september 2022.

HELSE
Helse Fonna gir helsetenester til ei befolkning på over 170 000 
personar i 19 kommunar på Haugalandet, Sunnhordland og 
delar av Hardanger. Helse Fonna omfattar fire sjukehus og fire 
distriktspsykiatriske senter (DPS); Haugesund sjukehus, Stord 
sjukehus, Odda sjukehus og Valen sjukehus, Folgefonn DPS, 
Haugaland DPS, Karmøy DPS og Stord DPS. Alle kommunane i 
Sunnhordland, utanom Austevoll, høyrer til Helse Fonna.

Som oppfølging av Nasjonal Sjukehusplan er det utarbeidd ein utviklingsplan for Helse 
Fonna. Formålet med planen er å leggja til rette for god og framtidsretta pasientbehandling 
og god bruk av ressursar for å skapa pasienten si helseteneste. Planen legg opp til 
eit godt samarbeid på tvers av sjukehus og andre aktørar, og god samhandling med 
kommunane.

For innbyggjarane i Sunnhordland er rammene for Valen sjukehus, Stord sjukehus og 
revmatismesjukehuset i Haugesund svært viktige. Samarbeidsrådet har hatt tett dialog 
med Helse Fonna for å styrka spesialisttilbodet på Stord og Valen sjukehus, me har 
utvikla samarbeidsavtaler på viktige områder, og hatt fokus på beredskap og omdømet 
av sjukehusa. Me har og arbeida for stabile rammevilkår for Reumatismesjukehuset i 
Haugesund. 

Helse- og omsorgssektoren står overfor store oppgåver framover med auke i antal eldre 
og større kompleksitet i oppgåveløysinga. Helse- og omsorgstenestene i framtida skal 
utviklast i lag med pasientane, brukarane og deira pårørande. Til liks med næringslivet 
elles i regionen så manglar helsesektoren nok folk med rett kompetanse. Helsesektoren 
er særskilt løfta fram i regionrådet  i 2021 og ein har diskutert korleis ein kan auke 
rekruttering til regionen. Dette vil være eit arbeid som i stor grad vil ligge under bu- og 
omdømmeprosjektet vårt, og takast vidare i 2022. 

Privat næringsliv og offentleg sektor i Sunnhordland står no i ein 
situasjon kor ein har rikeleg med arbeidsplassar og lærlingplassar, 
men regionen manglar hender og hovud med rett kompetanse til å 
fylle desse arbeidsplassane, både på kort og lang sikt. Sunnhordland 
har gjennom fleire tiår bygd opp ein industrikompetanse innan 
maritim verksemd og olje- og gass som vert etterspurt i prosjekt 
over heile verda. Industrinæringa sin kompetanse spelar no ein svært 
viktig rolle inn i det grøne skiftet. Dette fører til ein markant endring i 
kompetansestrukturen i industrien.

Overordna har det skjedd ei dreiing i behovet frå bygging til ingeniørarbeid. Dette gjer at 
bedriftene står ovanfor store utfordringar i høve til å rekruttera ingeniørar.

Høgskulen på Vestlandet er ein viktig aktør for innovasjon og framtidig verdiskaping på 
Vestlandet. HVL utviklar utdanningane og profesjonane med mål om å bidra til berekraftig 
utvikling og kunne sjå utdannings- og kompetansebehova i vestlandsregionen under eitt. 
Samfunnsliv, næringsliv og offentleg sektor skal ha tilgang på relevant, internasjonal og 
framtidsretta kunnskap som bidreg til regional utvikling og innovasjon. 

For å lukkast med dette, må kommunar og næringsliv bli betre kjende med dei 
moglegheitene som ligg i Høgskulen.

Vestland fylkeskommune har vedteke «Regional plan for kompetanse og arbeidskraft», der 
regionale team står for oppfølging av planen. Samarbeidsrådet har fungert som sekretariat 
for Sunnhordland sitt kompetanseteam.

Sunnhordland har godt med lærlingplassar, men opplever å ikkje få tak i nok lærlingar. 
I 2021 søkte Sunnhordland kompetanseteam i lag med opplæringskontor og kommunane 
i regionen, midlar hjå Vestland fylkeskommune, til å marknadsføre skular og yrker for å 
rekruttere fleire elevar/lærlingar. Ein fekk innvilga søknaden på kr. 346.500,- 

Midlane skal nyttast til å marknadsføre skulane og yrkene for å rekruttere fleire elevar/
lærlingar. Målgruppa er 10. klasse og hensikta er å trygge elevane i eit meir kvalifisert val av 
utdanning. Samt auka tal elevar til yrkesfag. Arrangementa vil bli gjennomført i 2022 saman 
med  opplæringskontora, næringsråda og kommunar.

KOMPETANSE

INFRASTRUKTUR
 

Arbeidet med å betra samferdsleløysingane internt i regionen og 
mot omverda er eit viktig fokusområde for Samarbeidsrådet for 
Sunnhordland. God infrastruktur er ein avgjerande faktor for at 
regionen skal lukkast på kort og lang sikt, i arbeidet med å skaffe 
nok og rett kompetanse til næringslivet og regionen vår. Me har i 
året som har gått vore ein aktiv pådrivar for å sikra felles regionale 
prioriteringar innanfor sektoren, og har arbeidd med å utvikla gode 
samarbeidsprosjekt med fylkeskommunen, naboregionane og 
næringslivet.

Samferdsle-prosjekt er langvarig arbeid, og det har vore viktig å heile tida vera proaktive 
og ta dei aksjonane som er naudsynte. I 2021 har det vore særskilt viktig at regionen 
har nådd fram med dei viktigaste samferdselsprosjekta våre inn mot arbeidet med 
Nasjonal Transportplan 2022 – 2033. Den 19. januar 2021 hadde Samarbeidsrådet for 
Sunnhordland møte med dåverande Samferdselsminister Knut Arild Hareide, for å gje 
innspel på NTP 2022-2033. Prioriterte saker i møte var ferjefri E39 og vintersikker E134.

Ferjefri E39

Realisering av ein ferjefri kyststamveg E39 er ei sentral arbeidsoppgåve for 
Samarbeidsrådet for Sunnhordland. Det handlar om realisering og oppstart av E39 
Hordfast i første fireårsperiode av NTP, samt å sikra finansiering av planlegging og oppstart 
av E39 frå Bokn til Ådland i NTP.

Hordfast er eit av dei mest samfunnsøkonomiske samferdselsprosjekta i landet, og vert 
anbefalt med topp prioritet av Statens Vegvesen. Eit samla næringsliv i regionen vår treng 
ferjefri E39 gjennom Hordfast meir enn nokon gong. Samarbeidsrådet for Sunnhordland 
har starta eit strategiarbeid for å sikra Hordfast inn i NTP, og Tysnes-ordførar Kåre Martin 
Kleppe har vore ein god talsmann for vår felles sak. Me har hatt aktiv dialog med Statens 
Vegvesen, samferdsledepartementet, fylkes- og stortingspolitikarar, og vore til stades på 
alle relevante arenaer der dette har vore eit tema.

Kommunikasjonsmessig har det vore viktig å få fram samfunnsnytta ved bygging 
av Hordfast, at ulike prosjekt i Vestland ikkje må setjast opp imot kvarandre, at 
Hordfasttraséen no er satt, at Hordfast vil føra til reduksjon i klimagassutslepp og 
energibruk, og at Sunnhordland har teknologi og kompetanse som må nyttast i utvikling og 
bygging av bruene over Langenuen og Bjørnafjorden.

Vintersikker E134

E134 Haukelivegen er den viktigaste aust – vest korridoren, og ei utbetring av denne vegen 
vil gi raskare, rimelegare og tryggare transport, i tillegg til at regulariteten aukar, og det vert 
mindre klimautslepp. For oss er det eit mål at E134 over Haukelifjell handsamast som eitt 
prosjekt, både i planarbeidet og økonomisk.

Det er avgjerande at prosjekta over Haukelifjell får byggestart i første planperiode og 
blir ferdigstilte i løpet av NTP-perioden. Me har i 2020 arbeida aktivt for å få ny tunnel 
mellom Røldal - Seljestad inn som første byggetrinn i ny NTP, med oppstart 2023. 
Transportnæringa har utfordringar på strekninga Bakka - Solheim i Etne, og det er viktig å 
få ein utbetring inn i NTP. Ein KVU-arm til Bergen er også viktig.

Her er me samstemde og arbeider godt i lag med Haugaland Vekst IKS. Saman med 
ordførar i Etne har me hatt møte med samferdsleministeren.

Sunnfast

I 2021 gav samarbeidsrådet støtte til prosjektet Sunnfast, som det mest realistiske 
alternativet for å knytte saman Kvinnherad og Stord, og store delar av regionen vår. Det har 
i mange år vore jobba med innkorting av ferjesamband mellom Stord og Kvinnherad, utan 
at det har gjeve resultat. Samarbeidsrådet støttar difor ferjeavløysingsprosjektet Sunnfast. 
Prosjektet skal knyte Kvinnherad saman med resten av regionen ved å bygge fast samband 
mellom Kvinnherad og Huglo i Stord kommune, og vidare mot Tysnes og nye E39.  

Fylkesvegnettet og ferjesamband

Me har hatt møte med samferdsleutvalet og politisk leiing i fylkeskommunen, og har særleg
fokusert på ferjesambanda som ein del av fylkesvegnettet. I innspelet vårt til regional
transportplan 2022-2033 har me og presisert at ferjeprogrammet må tydeleggjerast i

planprogrammet. Innan ferjeavløysing er ein realitet, er regionen avhengige av seinare
avgangar i Sunnhordlandsbassenget. 

Dette vil gjere det mogleg for innbyggjarane å nytta
seg av kulturtilbod og anna i regionen. Me har og arbeida for å sikra midlar til rassikring av 
fylkesvegnettet, særleg for fylkesveg 48 i Kvinnherad og Etne.

Hurtigbåt

Samarbeidsrådet gjennomførte i 2021 ein muligheitsstudie for Hurtigbåt i 
Sunnhordlandsbassenger, og hurtigbåtanløp til og frå regionen. Muligheitsstudiet er meint 
som eit kunnskapsdokument fram mot fylkeskommunen sin prosess med nye anbod 
på hurtigbåtar i regionen. Det er eit mål å politisk behandle muligheitsstudien, for at 
samarbeidsrådet blir ein aktiv part opp mot fylkeskommunen, for å bidra til ein utvikling i 
av hurtigbåttilbodet i heile regionen. Ein svakhet i studien er at det manglar oversikt over 
passasjertal på dei ulike rutene som eksisterer i dag, og dette må difor jobbast med å få på 
plass i 2022.

Betring av logistikk

Reiselivsnæringa i Sunnhordland har vore ei tydeleg røyst i høve til å betre
samferdsletilbodet i regionen. Mangel på ferjeavgangar gjer at næringa slit. Siste
ferjeavgang i helgene er på nokre av strekningane så tidleg som kl. 21.30. Dette gjer at
kulturprogram ikkje er tilgjengeleg for alle som ynskjer å delta. Reiselivet sitt potensial på
snøggbåtruta mellom Bergen og Sunnhordland, og internt i regionen, er ikkje utnytta godt
nok, noko som og er peika på i eit eige vedtak i fylkesutvalet. Dette jobbast det vidare
med.

ØKONOMI        
Finansinntekter/utgifter
Inntektene i 2021 er på kr. 4 777 324,- inkludert renteinntekter. Kostnadane i 
2020er på kr. 4 572 042,-. Dette gjev eit overskot på kr. 205 282,-.
Eigendelane er på kr. 4 007 222,-.
Av dette er eigenkapitalen på kr. 2 083 814,-. Der kr. 1 615 247,- er knytt til 
Samarbeidsrådet og kr. 468 567,- er knytt til Visit Sunnhordland.
Rekneskapen er sett opp med føresetnad om fortsett drift, og styret stadfestar 
at føresetnaden er til stades.

Rekneskapsførar og revisor 
Samarbeidsrådet har kjøpt rekneskapstenester hjå ECIT Stord AS. RSM 
Norge AS har revidert rekneskapen og årsavslutninga. 

ORGANISASJON        
Administrasjon

Administrasjon
Tora Haslum Myklebust, dagleg leiar (100%). 

Anne Almås Tranøy, controller/rådgjevar (100%).

Hilde Eide Helland, reiselivsansvarleg (100%). 

Anne Synnøve Lønne, reiseliv og omdømeprosjekt (80%)

Kristina Bergesen, reiseliv og omdømeprosjekt, 50% frå 1. jan til 30. juni 2021. 
20% 1. august 2021.

Brynjar Stautland, prosjektleiar Geopark Sunnhordland (50%) Berekraftig 
reisemål (50%).
 

SAMARBEIDSRÅDET I TAL OG FAKTA

Sammy Olsen

Medlem

Linn Therese Erve

Nestleiar

Mette Heidi Bergsvåg Ekrheim

   Styreleiar

Arbeidsmiljø
Det er eit godt arbeidsmiljø i administrasjonen og mellom styre og administrasjon. 

Ytre miljø
Verksemda påverkar ikkje det ytre miljø. 

Likestilling 
Det er 5 kvinner og 1 mann i administrasjonen. 
I styret har det i 2021 vore 2 kvinner og 1 mann.  

Lokalitetar
Administrasjonen i Samarbeidsrådet for Sunnhordland leiger i  
Risangården, Borggata 57 på Leirvik, Stord. 

Styresamansetnad 2021
Ordførar Mette Heidi Bergsvåg Ekrheim, Etne kommune, leiar

Ordførar Linn Therese Erve, Sveio kommune, nestleiar

Ordførar Sammy Olsen, Bømlo kommune, medlem

Ordførar Gaute Straume Epland, Stord kommune, varamedlem

Samarbeidsrådet for Sunnhordland
Samarbeidsrådet består av ordførarar og rådmenn/kommunedirektørar i Sunnhordland. 
Ordførar og rådmann i Haugesund, Vindafjord kommunar er observatørar. Då Fusa 
kommune tidlegare var observatør er no Bjørnafjorden kommune invitert med som 
observatør. Denne invitasjonen er det ikkje kome svar på enno. 

TANKAR OM FRAMTIDA
Årsmeldinga teiknar eit bilete av ein region som både på kort og 
lengre sikt vil oppleva store utfordringar rundt det å tiltrekke seg nok 
folk og med rett kompetanse. Det hastar difor for Samarbeidsrådet 
for Sunnhordland å stable på beina prosjektet Sunnhordland 
akademiet (arbeidstittel) i løpet av 2022. 

Eit bu- og omdømmearbeid består av mange små og store element som alle vil bli 
svært viktig for å lukkast. Men det er tre viktige faktorar som me vil fokusera ekstra 
på i 2022. Me skal knytte tettare band til ungdommane i regionen, me skal auka antal 
samarbeidspartnarar i prosjektet og me skal fortsette å  være proaktive og  fremja regionen 
sine samferdsleinteresser, for å kople region vår tettare på naboregionane, samt betre 
tilbodet innad i regionen.

Ferjefri E39, vintersikker E134 og Sunnfast er tre av dei mest avgjerande 
samferdselsprosjekta, for at med skal lukkast i arbeidet med å utvikle ein region som er 
attraktiv både for næringslivet, reiselivet, studentar og innbyggjarar. Me skal og jobba for 
at flest mogleg tilførselsvegar til E39 vert klassifiserte som overordna og me må få avkorta 
reisetida mellom Stord og Kvinnherad. Me vil fortsetje arbeidet med å kartlegge den 
optimale hurtigbåtruta for Sunnhordland.

Eit anna viktig prosjekt for oss i 2022 blir Rein Hardangerfjord. Det blir Noreges største 
strandryddeaksjon, og vil spela ein svært viktig rolle for omdøme til regionen vår. Prosjektet 
skal gjennomførst saman med Hardangerrådet IKS. Sunnhordland deler reisedestinasjonar 
og næringsliv med Hardanger, i tillegg til at me deler verdas vakraste fjord. Prosjektet 
Rein Hardangerfjord vil og spela ein viktig rolle for Geopark Sunnhordland AS og i Visit 
Sunnhordland sitt arbeid med å utvikle regionen som eit berekraftig reisemål.

I 2022 ser me fram til å bygge vidare på alt det gode arbeidet som blei påbegynt i 2021, 
samt til å fortsetje å utvikle regionen i lag med gode samarbeidspartnarar. Når me nærmar 
oss slutten av 2022 er planen å samlokalisertast med den regionale næringsutviklar aktøren 
i regionen Atheno. For å saman utvikle betre og meir heilskaplege prosjekt i grensesnittet 
mellom samfunn- og næringsutvikling. Dette for å sikre at sluttproduktet og tenestene me 
leverer vil opplevast meir relevant og tydlegare for sluttbrukar. 

Saman ser me fram til å  gripe nye moglegheiter i 2022 og utvikle Sunnhordland til å bli 
den føretrekte regionen for både innbyggjarar, tilreisande og næringslivet! 



T: 412 17 024

E: firmapost@samarbeidsraadet-sunnhordland.no

W: www.samarbeidsraadet-sunnhordland.no 

